
Redovna godišnja skupština Udruženja građana geodetske struke „Geodet“ održana je 4. oktobra 2025.
godine u općini Doboj Istok.

Nakon uvodnih obraćanja gostiju, predsjednik Udruženja gosp. Ferid Durmišević podnio je godišnji
izvještaj o radu Udruženja, posebno istakavši dobru saradnju s ostalim geodetskim društvima u Bosni i
Hercegovini, kao i ideju o organizovanju Dana geodeta Bosne i Hercegovine. Predsjednik Udruženja
podnio je i finansijski izvještaj za protekli period, te predstavio plan rada za naredni period.



Na početku radnog dijela, direktor Federalne uprave za geodetske i imovinsko-pravne poslove gosp.
Željko Obradović, održao je prezentaciju o aktivnostima Uprave te naglasio važnost međuinstitucionalne
saradnje, saradnje s jedinicama lokalne samouprave, kao i s geodetskim društvima i akademskom
zajednicom, s ciljem što efikasnije pripreme i realizacije projekata u sektoru zemljišne administracije.

Pomoćnik direktora gosp. Sead Hadžić, je održao prezentaciju o trenutnom statusu Zakona o premjeru i
katastru nekretnina te istakao kako je tekst zakona usklađen s primjedbama i sugestijama datim tokom
javne rasprave, i izrazio očekivanje da će se zakon uskoro naći na dnevnom redu Vlade Federacije BiH.

Skupštini su ispred Federalne uprave za geodetske i imovinsko-pravne poslove prisustvovali direktor gosp.
Željko Obradović te pomoćnici direktora gosp. Sead Hadžić i gosp. Denis Tabučić.

